
Shri Chidambaresha Stuti

ஶ்ரீசித³ம்ப³ரேஶஸ்துதி:

கல்யாணமூர்திம் கநகாத்³ரிசாபம்
காந்தாஸமாக்ராந்தநிஜார்த⁴தே³ஹம் ।

காலாந்தகம் காமரிபும் புராரிம்
சித³ம்ப³ரேஶம் ஹ்ரு’தி³ பா⁴வயாமி ॥ 1॥

விஶ்வாதி⁴கம் விஷ்ணுமுகை²ருபாஸ்யம்
த்ரிலோசநம் சந்த்³ரகலாவதம்ஸம் ।

உமாபதிம் பாபஹரம் ப்ரஶாந்தம்
சித³ம்ப³ரேஶம் ஹ்ரு’தி³ பா⁴வயாமி ॥ 2॥

விஶ்வேஶ்வரம் நித்யமநந்தரூபம்
பா³லேந்து³சூட³ம் ஸுரவந்த்³யபாத³ம் ।

பதிம் பஶூநாம் ஹ்ரு’தி³ஸந்நிவிஷ்டம்
சித³ம்ப³ரேஶம் ஹ்ரு’தி³ பா⁴வயாமி ॥ 3॥

விஶாலநேத்ரம் பரிபூர்ணகா³த்ரம்
கௌ³ரீகலத்ரம் ஸுரவைரிஶத்ரும் ।

குபே³ரமித்ரம் ஜக³தே³கபாத்ரம்
சித³ம்ப³ரேஶம் ஹ்ரு’தி³ பா⁴வயாமி ॥ 4॥

கைலாஸவாஸம் ஜக³தாமதீ⁴ஶம்
முராரிமித்ரம் புருஹூதவந்த்³யம் ।

மஹேஶமூர்திம் ஸுரஸேவ்யமாநம்
சித³ம்ப³ரேஶம் ஹ்ரு’தி³ பா⁴வயாமி ॥ 5॥

கர்பூரகா³த்ரம் கமநீயபாத்ரம்
கம்ஸாரிமித்ரம் கமலேந்து³வக்த்ரம் ।

கந்த³ர்பஶத்ரும் கமலேஶமித்ரம்
சித³ம்ப³ரேஶம் ஹ்ரு’தி³ பா⁴வயாமி ॥ 6॥

ஶ்ரீசித³ம்ப³ரேஶஸ்துதி:

த்வமேவ ப³ந்து⁴ஸ்த்வயி பா⁴தி ஸர்வம்
அநேகரூபம் பரமந்த்ரமேகம் ।

பிநாகபாணிம் ப⁴யநாஶஹேதும்
சித³ம்ப³ரேஶம் ஹ்ரு’தி³ பா⁴வயாமி ॥ 7॥

க்ரு’பாஸமுத்³ரம் ஸுமுக²ம் த்ரிநேத்ரம்
ஜடாத⁴ரம் பார்வதிவாமபா⁴க³ம் ।

ஸதா³ஶிவம் ருத்³ரமநந்தரூபம்
சித³ம்ப³ரேஶம் ஹ்ரு’தி³ பா⁴வயாமி ॥ 8॥

॥ இதி ஶ்ரீசித³ம்ப³ரேஶஸ்துதி:ஸம்பூர்ணா ॥

